
 «Менің Отаным - Қазақстан» атты білгірлер сайысы
Мақсаты: Қазақстан Республикасы туралы білім алушылардың білім деңгейін анықтау, ойлау қабілеттерін дамыту, сөйлеу мәдениетін, жан-жақты ой өрісін жетілдіру, ой ұшқырлығын, оқуға деген ынтасын арттыру. Тәуелсіз Қазақстан мемлекетін өркендетуге, Тәуелсіздігіміздің шексіз, мәңгі болуына адал қызмет ететін білімді де жан-жақты дамыған, интеллекті жоғары, батыл текті, намысты ұрпақ, шынайы патриоттар тәрбиелеу.

Өз Отанын сүюге, туған елінің тарихын, зиялы тұлғаларын тануға шақыру.

Өткізілу формасы: сайыс
Көрнекілігі: Елбасы Н.А.Назарбаевтың суреті, еліміздің рәміздері,  слайд шоу. 
Қолданылған құрал - жабдықтар: Компьютер, мультимедиялық тақта,  бағалау парағы, марапаттау қағаздары.
1 - жүргізуші:

Армысыздар, құрметті ұстаздар, оқушылар және қадірменді қонақтар! Бүгінгі Тәуелсіздігіміздің 24 жылдығына арналған ««Менің Отаным - Қазақстан» атты білгірлер сайысына» қош келдіңіздер! 
Тәуелсіздік - ең басты құндылығымыз. Тәуелсіздікке қантөгіссіз, бейбіт түрде қол жеткізгеннен кейін ғана елімізді әлемнің өркениетті мемлекеттерінің қатарына қоса алдық. 24 жыл ішінде тәуелсіз Қазақ елін қалыптастырып, нарықтың қиын өткелдерін аман өткізіп келеміз. Осы кезеңде Қазақстанды дүние жүзіне ең мықты мемлекеттер танитындай, сыйлайтындай деңгейге жеткізген тұңғыш елбасымыз Нұрсұлтан Әбішұлы Назарбаевтай көреген саясаткердің ерен еңбегін дәл бүгін және әрқашанда айтып өтеміз.

Тәуелсіздік күні еліміздің барлық азаматтары үшін орны ерекше мереке деп білеміз, себебі, осынау жүрекжарды қуанышқа толы күнді ата-бабаларымыз ғасырлар бойы армандап, күтумен өтті. 
2 – жүргізуші:
Бүгінгі ІІ мейірбике ісі «2» тобымен өткелі отырған «Менің Отаным - Қазақстан» атты білгірлер сайысының мақсатымен таныстырады.
1 - жүргізуші:
Тәуелсіз Қазақстан елінің тарихы – Отаншылдықтың, ерліктің, елдіктің не екенінін дәлелдейтін, тамыры терең бай тарих. Елім, Жерім, Отаным деген қасиетті ұғымдар әр адамзаттың өз табалдырығынан, өз отбасынан, өз қаласынан, өз өлкесінен басталады. 

Егемен еліміздің ертеңін нұрлы етер «барыс» текті намысты ұрпақ бойында ұлттық сана көрініс тапса, ақыл - ойы мен жүрегінде туған жері мен еліне деген сүйіспеншілік орын тепсе, бұл Тәуелсіз Қазақстанның қалыпты дамуы, әлемдегі ең беделді мемлекеттер қатарына ұмтылу жолындағы нәтижелі көрінісі болып саналатыны анық. 

2 – жүргізуші:
Қазақпын, еңселі елмін егеменді,

Кеңейттім кең әлемге керегемді.

Мұхиттың ар жағында жатқан жұрттар 

Таныды тепе – тең деп тереземді.

Қазақпын, қойнауы – құт, жері – дархан,

Әнімді бес құрлықтың бәріне айтам.
1 – жүргізіуші:
Құтты болсын тәуелсіздік мейрамы,

Ол әркімге бейбіт өмір сыйлады.

Аңсаған сан ғасырлық арман болып,

Қол жеткізген шындық жырын жырлады.

Қуаныштан қалай кеуде кермесін,

Бұл күнімді бір ғасырға бермесін.

Ақ түйенің қарны бүгін жарылды,

Тәуелсізбін, егеменмін, дербеспін
2 – жүргізіуші:
ХХ ғасырдың ұлы жемісі – қазақ халқы үшін Егемендіктің көк туы желбіреуі. Ата- бабаларымыз көксеген, армандаған тәуелсіздікке қол жеткіздік. Ендігі мақсатымыз – ұлттық рухты көтеру, халқымыздың аса бай рухани қазынасы – ана тілімізді ардақтау.
1 - жүргізуші:
Өткен тарихымыз, халқымыздың әдет – ғұрыптары, дәстүрлері бізге ана тіліміз арқылы жетеді. Ғылым мен білім бәсекесі туындаған ХХІ ғасырдың егеменді еліміздің болашақ көшбасшыларын ортаға шақырамыз. 
2 – жүргізіуші:
Әрқашанда білім көптік етпеген,

Талапсыз жан мұратына жетпеген,

Сәлем бердік ұландарға талапкер, 

Дос көңілден, адал, аппақ ниетпен.

Бірінші  – «Болашақ» тобы

Екінші – «Алаш Орда» тобы
1 - жүргізуші:
Қазылар орнықтырар әділдікті

Кімдердің жауаптары кәміл шықты,

Білім мен тапқырлардың сайысында, 

Жеңіске жетер дейміз нағыз мықты – дей отырып, әділқазы мүшелерімен таныстыруға рұқсат етіңіздер.
1. Өміржанова Қарлығаш Омарбекқызы – қазақ тілі мен әдебиеті пәнінің оқытушысы
2. Колледж әдіскері – Тойкина Гүлнар Өкенқызы
3. Жуманбаева Лаура Кумашқызы – қоғамдық пәндердің оқытушысы
4. Тәрбие ісінің меңгерушісі – Тулумгужинова Гүлжан Райханқызы
2 – жүргізіуші:
 Ал енді әр топ өзінің мүшелерімен таныстырып, төс белгісін көрсетіп, ұранын айту керек. (әр топ өздерін таныстырып, төс белгісін қорғайды)
1 - жүргізуші:
 «Менің Отаным - Қазақстан» атты білгірлер сайысы мынадай 4 кезеңнен тұрады:
I -  кезең- «Мықты болсаң тауып көр» 
II - кезең – «Білімдіге өріс кең» 
III -  кезең– «Әріптер сөйлейді»
IV - кезең– «Жекпе – жек» 
V -  кезең – «Өнерлі өрге жүзер»
2 – жүргізіуші:
Атыңнан айналайын, егемен ел,

Тәуелсіз күнің туды кенеле бер.

Мерейің құтты болсын, Тәуелсіздік!

Ғасырдың тойы болшы келе берер! – дей отырып ойынымыздың 
І кезеңін бастайық. 

І кезең «Мықты болсаң, тауып көр»  (бұл кезең бойынша әр топқа 10 – 10 сұрақтан қойылады, әр дұрыс жауап 1 балдан белгіленеді)
1 – жүргізіуші:
 І топтың сұрақтары:
1. Қазақ КСР – інің мемлекеттік егемендігі туралы Декларация қай жылы қабылданды? (1990 жылы 25 қазан) 

2. Тұңғыш ғарышкерТ.Әубакіров қай жылы ғарышқа самғады? (1992ж. қазан айында )

3. Қазақстан Республикасының тұңғыш Конституциясы қашан қабылданды? (1993ж. 28 қаңтар)

4. Қазақстан Республикасында Тілдер мерекесі қашан тойланады? (22қыркүйек)
5. Ақмола ресми астана болып қай жылы белгіленді? (1997 жылы 10 желтоқсан)
6.  Қазақстан Республикасы қандай мемлекеттермен шектеседі? (Ресей, Өзбекстан, Қырғызыстан, Қытай, Түркменстан)
7. Нұрсұлтан Әбішұлы Назарбаев қашан, қайда дүниеге келді (1940 жылы Алматы Облысы, Қаскелең ауданы, Шамалған ауылы)
8. Астана қаласының бұрынғы атауы қандай?(Ақмола, Целиноград)
9. Қазақстан Республикасының Мемлекеттік елтаңбасының авторы кім?  (Жандарбек Мәлібеков, Шот-Аман Уәлиханов) 

10. Тәуелсіздік үшін күрескен Желтоқсан оқиғасының құрбандары кімдер? (Қайрат Рысқұлбеков, Ләззат Асанова, Сабира Мұхамеджанова, Ербол Сыпатаев т.б)
2 – жүргізіуші:

ІІ топтың сұрақтары:
1. Қазақстан Республикасының Мемлекеттік Рәміздері қай жылы бекітілді? (1992ж. 4 маусым ) 

2. Төл теңгеміз қашан дүниеге келді? (1993жылы 15 қараша)
3. ЕҚЫҰ(Еуропадағы қауіпсіздік және ынтымақтастық ұйымының) самммиті қай жылы өтті? (2010ж. ЕҚЫҰ самммиті өтті)
4. Қазақстан Республикасы Біріккен Ұлттар Ұйымына қашан мүше болып қабылданды? (1992 жылы 2 наурыз) 
5. 31 мамыр қандай күн? (Репрессия құрбандарын еске алу күні) 
6. 17 желтоқсан қандай күн? (Демократиялық жаңару күні)
7. Қазақ елінің астаналары болған қалалар. (Орынбор, Ақмешіт, Верный, Астана)
8. Қазақстан Республикасының Мемлекеттік туының авторы кім? (Шәкен Ниязбеков)
9. Нұрсұлтан Әбішұлы Назарбаевтың қандай еңбектері бар? (Ғасырлар тоғысында, Сындарлы он жыл, Тарих толқынында, Евразия жүрегінде т.б)
10.  Астана қаласының бейресми символына айналған ғимарат? (Бәйтерек) 
1 – жүргізіуші:

ІІ кезең «Білімдіге өріс кең»
Ал енді «Білімдіге өріс кең» кезеңінде топ ойыншыларын сынап көрелікші.Топ ойыншылары кезекпе – кезек сұрақтарға жауап береді. Тақырыптар Қазақстан Республикасының ғылым, өнер, спорт, кино салаларына қатысты болады.
1.Топ басшыларына  экранда көрсетілген 4 тақырыпты таңдау ұсынылады.

2. Әр тақырып 10,20,30,40, санды ұяшықтарға бөлінген.

3. Ұяшықтағы сұраққа жауап берсе сол топ  ұяшыққа тиесілі ұпайды иеленеді. Ойлануға 10 секунд уақыт беріледі. Ойыншы  дұрыс жауап бермеген жағдайда, қарсы топ өз кезегінде қол көтеру арқылы  дұрыс жауап беруге талпыныс жасай алады.

2 – жүргізуші:

Ғылым
10 - Қаныш Сәтбаев кім? ( Қ.Сәтбаев-қазақ геологы, қоғам қайраткері, Қазақ КСР Ғылым Академиясының тұңғыш президенті, академигі )
20 -  Болашақ бағдарламасы қашан енгізілді? (1997ж)
30 -  2017 жылы Қазақстан тарихында қандай оқиға болады? (ЭКСПО өтеді)
40 – 1995ж ЮНЕСКО-ның шешімі бойынша қандай жыл аталып өтілді? (Абай жылы)

1 – жүргізуші:

Өнер
10 – Тұңғыш қазақтың биші қызы? (Шара Жиенқұлова)
20 – Украинадағы конкурста «Әлия» әнімен бас жүлде алған қай әнші? (Роза Рымбаева) 
30 - Қыдырәлі Болмановтың жетекшілігімен құрылған ұлттық этнографиялық аспаптар ансамблі? (Ұлытау)
40 – Қазақтың кәсіби музыкасының қара шаңырағын көтеруші кім? (Қазақтың кәсіби музыкасының қара шаңырағын көтеруші – Ахмет Жұбанов)

2 – жүргізуші:

Спорт
10 – Қазақта тұңғыш дүние жүзі чемпионы атағын алған кім? (Қажымұқан Мұңайтпасұлы)
20 - «Сидней» олимпиадасының алтын медаль иегері кім? (Бекзат Саттарханов- «Сидней» олимпиадасының алтын медаль иегері)
30 – Лондон олимпиадасында бокстан алтын медаль иегері? (Серік Сапиев)
40 – Лондон олимпиадасында Қазақстан нешінші орында және қанша медаль иеленді? ( 12 орында, 7 алтын, 5 қола, 1 күміс)

1 – жүргізуші:

Кино
10 – Қазіргі кездегі қазақ фильмдерін ата? (Балалық шағымның аспаны, Көшпенділер, Жау жүрек мың бала, Шал, Астана т.б) 
20 - Қазақтардың нағыз тарихын бейнелейтін киноның аты. (Көшпенділер)
30 - «Қыз Жібек» режисері: (Сұлтан Қожықов)
40 – Тұңғыш дыбысты фильм «Амангелді» қашан түсірілді? (1938 жылы)
2 – жүргізіуші:
Алғашқы бөлім  «Әріптер сөйлейді». Бұл бөлімде экраннан әріптер көрсетіледі. Әр топ 10 әріптен таңдайды, әріпті таңдағаннан кейін сұрақ қойылады, ал жауап сол әріптен басталады немесе жауаптың ішінде таңдаған әріп кездеседі. Әр дұрыс жауап 1 балдан белгіленеді.

А-Еліміздің оңтүстік астанасы. (Алматы)
Ә- Абылайханның шын есімі. (Әбілмансұр)
Б- Астана қаласының символы. (Бәйтерек)
В- 1993 жылы 15 қарашада болған тарихи оқиға. (Валюта енгізілді)
Г- Тарихтың атасы. (Герадот)
Ғ- Нұрсұлтан Назарбаевқа берілген атақ.  (Ғасыр Адамы)
Д- Алла тарапынан берілген әмір, міндет пен тыйымдардың жиынтығы (Дін)
Е - «Алтын адам» қайдан  табылды. (Есік қаласының маңынан) 
Ё - «Балқадиша», «Маңмаңкер», «Құлагер» әндерінің авторы? (Ақан Сері)
Ж - «Мен қазақпын» поэмасын жазған адам. ( Ж. Молдағалиев)
З - Ғұндарда бұйымдардың бетін дәнекерлеу әдісі. (Зерлеу)
И - Елбасымыздың мамандығы. (Инженер- металлург)
Й - Алаш сыйлығын алған жазушы, қажы. (Халифа Алтай)
К - Қазақтың соңғы ханы. (Кенесары)
Қ - Ж. Баласағұнның XI ғ жазған еңбегі.  (Құтты Білік)
Л - 1959 ж М. Әуезовке «Абай жолы» роман –эпопеясы үшін берілген сыйлық. (Лениндік сыйлық)
М - Қ.Р «Мәдениет және ақпарат» министрі. (Мұхтар Құл –Мұхамед Абрарұлы)
Н - Күйші-сазгер, дирижер, домбырашы, «Отырар сазы» оркестрінің жетекшісі. (Н.Тілендиев)
Ң - Ежелгі адамдардың баспаналары. (үңгір)
О - Қазақстанның бұрынғы астанасы. (Орынбор)
Ө - Қазақстандағы түсті металлургияның орталығы. (Өскемен)                  
П - Жоғарғы заң шығарушы орган. (Парламент)
Р - 1995 жылы «Әлемнің әйгілі әйелдері» деген энциклопедияға енген адам.  (Р. Бағланова)
С - Тік жүретін адам қалай аталады. (Синантроп) 
 Т - Қазақстанды алғаш тәуелсіз деп таныған ел.  (Түркия)
У – Қазақ әйелдерінің некелік бас киімі қалай аталады? (Саукеле)
Ұ - 1999ж Қазақстанда қандай жыл  болып жарияланды.  (Ұрпақтар бірлігі мен сабақтастығы жыл)
Ү- Жыл мезгілдерін қазақтар қандай жұлдызға байланысты білген. (Үркер)
Ф - «Екінші ұстаз» атанған ғұлама. (Фараби)
Х - Семейдегі Абай білім алған оқу орны. («Ахмет Риза» медресесі)
Һ -  Қазақстан Республикасына сіңген еңбегі үшін, оның тәуелсіздігі жолында күресі үшін берілетін орден.  (Халық қаһарманы)
Ц - Астана қаласының бұрынғы атауы.  (Целиноград)
Ч – «Қазақ халқының 500 әні мен күйі» атты жинақтың авторы. (А. Затаевич) 
Ш - Аса көрнекті сазгер, ән жанрының майталманы. (Ш.Қалдаяқов)
Щ -  1938 жылы қазақтың алғашқы дыбысты фильмі «Амангелді» кинокартинасын жасаған киностудия. («Ленфильм») 
Ъ - «Семей полигоны» атты кітаптың авторы. (К. Бозтаев)
Ы - Қазақтан шыққан кескіндемеші қыз. (Г. Ысмаилова)
І - Көшпенділер трилогиясының авторы. (І. Есенберлин)
Ь - Қазақстанның ең биік тауы /Тянь-Шань/
Э - Халықтардың әдет - ғұрып, салт - дәстүрін зерттейтін ғылым (Этнография)
Ю - Халқымыздың қолданбалы өнерінен жеткен табыстарының бірі.  (Ою)
Я – Кеңес Одағы Батыры атағын алған қазақ қызы. (Әлия)
1 – жүргізіуші:
IV - кезең– «Жекпе – жек» 
 1 минут ішінде әр топ берілген «қазақстандықтар» сөзіне бірнеше сөздер құрайды. Әрбір сөз 1 ұпаймен бағаланады. (қазақ, ас, тақ, тас, аз, ақ, тар, қар, тандыр, қазы, тары, арық, ар, ата, қаз, ара, нар, атан, тана, асық, ық, ыс, Қазақстан, тарақ, сандық, сан, қатар, қақ, ат, қасық, ана, зат, атыз, сатқын т.б.)

2 – жүргізуші:
V -  кезең «Өнерлі өрге жүзер» 
«Отаным менің - Қазақстан»

«Мақтан тұтып Отанымның өткенін,

Тіл қайнардан қанығуға талпынған.

Қазақстан іргелі елге жеткенін,

Көргім келіп арман – оймен алқынған» – дей келе қымбатты білім алушылар енді сіздер  «Менің Отаным - Қазақстан» тақырыбында өз ойларың мен арман тілектеріңді ақ қағазға 5 минут ішінде түсіріңіздер. Қысқа да нұсқа. (Эссе жазу) сол тақырыпта сурет салуға болады.
1 – жүргізуші:
Тәуелсіздік таңы сендер, білемін,

Болашаққа бар білімін берерін. 

Барыс текті жастар, сендер, білемін,

Жалындатып биік шыңда жүрерін – дей отырып, бүгінгі сайысымызды аяқтамас бұрын, әділқазы алқасына сөз берейік. 
2 – жүргізіуші:
Осымен бүгінгі сайысымызды аяқтауға рұқсат етіңіздер, қашанда ойымыздың көкжиегі биік болсын, жүрісіміз нық, еңсеміз биік, Тәуелсіздігіміз қуатты, жастарымыз намысты, ұлдарымыз қайратты, қыздарымыз сымбатты да білімді болсын! Білім берер ұстаздарымыз аман болсын!
1 - жүргізуші:
Мереке құтты болсын! Сау болыңыздар! 
	

	


